
Pag-uunawa sa Mga Kategorya ng Plano sa Get Covered 
Illionois - Ang Opisyal na Merkado Pangkalusugan 

Mayroong mga bagong opsyon sa seguro pangkalusugan para sa inyo at sa inyong pamilya simula 
Oktubre 2013 sa pamamagitan ng Get Covered Illinois - Ang Opisyal na Merkado Pangkalusugan. 
Kapag kayo ay nagpunta sa Merkado sa www.GetCoveredIllinois.gov, maaari kayong bumili ng 
pagkakasakop na pinakamainam sa inyong laang-gugulin at mga pangangailangan. 

Ano ang Mga Kategorya ng Plano? 

Sa Merkado, maraming iba’t ibang kategorya ng plano na batay sa halaga na inyong binabayaran 
kumpara sa halaga na binabayaran ng inyong kompanya ng seguro para sa inyong mga serbisyo sa 
pangangalagang pangkalusugan. Ang mga kategorya ng plano na ito ay tanso, pilak, ginto at platinum. 

Ang iba’t ibang mga kategorya ng plano ay hindi nangangahulugang ang ilang mga plano ay may mas 
mababang kalidad ng seguro pangkalusugan kaysa sa ibang mga plano. Ang lahat ng mga indibiduwal 
at maliliit na grupo na plano sa pangangalagang pangkalusugan na inihahandog sa pamamagitan ng 
Merkado ay kailangang may kasamang sampung mahahalagang kategorya ng benepisyo sa kalusugan 
para matiyak na makakakuha kayo ng pagkakasakop na kakailanganin ninyo kapag kayo ay nagkasakit 
o nasaktan.

Magkano ang Halaga ng Iba’t Ibang Mga Kategorya? 

Sa pangkalahatan, mas nais o mas kaya ninyong magbayad tuwing kailangan ninyo ang mga serbisyo 
sa pangangalagang pangkalusugan, tulad ng pagbisita sa tanggapan ng doktor o isang reseta, mas 
mababa ang magiging inyong buwanang bayad sa seguro (premium). Karaniwan, ang mga plano na 
tanso ay may mas mababang mga bayad sa seguro at mas mataas na babayaran (out-of-pocket) 
na gastusin, at ang mga plano na platinum ay may mas mataas na mga bayad sa seguro at mas 
mababang mga babayaran na gastusin. Para sa mga karagdagang impormasyon sa mga bayad sa 
seguro at babayaran na gastusin, tingnan ang pahayag na Ano ang Kailangan Ninyong Malaman 
tungkol sa Mga Gastusin sa Seguro Pangkalusugan. 

Ang tsart sa ibaba ay nagpapakita ng pangkaraniwan na halaga na maaasahang kabayaran ninyo 
para sa mga babayaran na gastusin at magkano ang maaasahan ninyong bayaran sa inyong plano 
sa seguro pangkalusugan para sa mga sakop na serbisyo sa pangangalagang pangkalusugan, 
batay sa kategorya ng plano na inyong napili. Ang mga halagang ito ay pangkaraniwan lamang at 
maaaring mag-bago ito sa bawat tao depende kung gaano kadalas sila gumamit ng pangangalagang 
pangkalusugan. 

http://getcoveredillinois.gov/

Paano Kung Hindi Ko Makakayanang Bayaran ang Mga Gastusin na 
Ito? 

Kapag binili ninyo ang inyong seguro mula sa Merkado, maaaring makakuha kayo para ng mas murang 
mga gastusin sa pangangalagang pangkalusugan. Ang tulong na pinansyal sa pamamagitan ng mga 
kredito sa buwis ay magagamit para makatulong na bayaran ang inyong mga gastusin sa buwanang 
bayad sa seguro. Maaaring karapat-dapat rin kayo para sa diskuwento sa mga sakop na serbisyo sa 
pangangalagang pangkalusugan para mapababa ang halaga na inyong binabayaran para sa mga 
babayaran na gastusin at makatulong na gawing mas abot-kaya ang inyong seguro pangkalusugan. 
Mayroong limitasyon sa pinakamataas na babayaran na gastusin para sa lahat ng mga plano sa 
Merkado para protektahan kayo mula sa pagkakalubog sa utang o ma-bangkarota dahil lamang 
nagkasakit kayo. 

Sa pamamagitan ng pagsagot sa ilang mga simpleng katanungan sa www.GetCoveredIllinois.gov maaari 
na ninyong simulan ang pag-apply para sa pagkakasakop sa seguro pangkalusugan at malaman kung 
kayo ay karapat-dapat para sa mga tulong sa gastusin. 

Paano kung Kailangan Ko ng Tulong sa Paghahanap o Pagkukumpara 
ng mga Opsyon sa Seguro Pangkalusugan? 

Kung kailangan ninyo ng tulong, maaari kayong makipag-usap sa isang taong malapit sa inyo nang 
walang bayad tungkol sa inyong mga opsyon sa pagkakasakop sa pangangalagang pangkalusugan. 
Maraming taong handang makipagkita nang personal o sa pamamagitan ng telepono. Maaari kayong 
makipag-usap sa: 

• Mga Maglalayag: Tiyak na sanay na mga tagapayo na handang sumagot sa inyong mga 
katanungan at makahanap ng pagkakasakop para sa inyo at sa inyong pamilya. Bumisita sa 
www.GetCoveredIllinois.gov para makahanap ng Maglalayag. 

• Ahente o Koredor: Ang mga may lisensyang propesyonal na nakarehistro sa Merkado at 
makakatulong sa pagrekomenda ng mga tiyak na plano ng seguro pangkalusugan para sa inyong 
pamilya. Kung kayo ay kasalukuyang gumagamit ng isang ahente o koredor, tiyakin na tanungin sila 
kung sila ay nakarehistro na. 

Para makapagsimula, bumisita sa Merkado nang online sa www.GetCoveredIllinois.gov o tumawag sa 
libreng telepono ng Help Desk sa (866) 311-1119 na bukas buong linggo mula 8 a.m. hanggang 8 p.m. 

